
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՅԻՍԻ
26-ի N 911-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.
	Անհրաժեշտություն

	
	        Հայաստանի Հանրապետության կառավարության 26.05.2006թ. «Հայաստանի Հանրապետության Տավուշի մարզի Բերդի քաղաքային համայնքի վարչական սահմանների նկարագիրը հաստատելու և Բերդի քաղաքային համայնքի վարչական սահմաններում գտնվող՝ պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N 911-Ն որոշման մեջ նախատեսված փոփոխությունները բխում են ՀՀ կառավարության 26.05.2006թ. N911-Ն և ՀՀ կառավարության 14.03.1997 թ. N 51 որոշումների  անհամամասնությունից:
        ՀՀ կառավարության 14 մարտի 1997 թ. N 51 որոշմամբ Բերդի թանգարանի և նախկին թիվ 1 մանկապարտեզի  շենքերը սեփականության իրավունքով փոխանցվել են համայնքին:  Մանկապարտեզի 11-002-101-014 ծածկագրով 0.46 հա մակերեսով  և թանգարանի 11-002-165-002 ծածկագրով 0.04   հա մակերեսով  նրանց պահպանման ու սպասարկման հողամասերը համայնքին որպես սեփականության չեն փոխանցվել: Թիվ 1 մանկապարտեզի շենքում ներկա դրությամբ ժամանակավորապես տեղակայված է Բերդի թիվ 1 դպրոցը, որի պատճառով չափագրումների ժամանակ այն սխալմամբ հաշվառվել է որպես դպրոց` մանկապարտեզի փոխարեն: 

	2.
	Ընթացիկ իրավիճակը և խնդիրներ

	
	            Բերդի թանգարանի և թիվ 1 մանկապարտեզի սեփականության իրավունքների գրանցումը չի իրականացվում, քանի որ նշված շինությունները համարվում են համայնքի սեփականությունը, բայց նրանց պահպանման ու սպասարկման`11-002-101-014 ծածկագրով 0.46 հա մակերեսով և 11-002-165-002 ծածկագրով 0.04 հա մակերեսով հողամասերը  համարվում են պետական:
	 Վերոհիշյալից ելնելով առաջարկում եմ ՀՀ կառավարության 26 մայիսի 2006 թ. N 911-Ն որոշման մեջ կատարել փոփոխություններ և լրացումներ ու նշված հողամասերը փոխանցել համայնքին որպես սեփականություն:

	3.
	Տվյալ բնագավառում իրականացվող քաղաքականությունը

	
	Հողամասի նպատակային և արդյունավետ օգտագործում

	4.
	Կարգավորման նպատակը և բնույթը

	
	ՀՀ կառավարության որոշման նախագծի ընդունումը հնարավորություն կընձեռնի համայնքի վարչական տարածքում գտնվող պետական սեփականություն հանդիսացող հողամասերը փոխանցել համայնքին որպես սեփականություն և  կատարել պետական իրավունքի գրանցում`   թանգարանի և N1 մանկապարտեզի շենքի նկատմամբ:

	5.   
	Նախագծի մշակման գործընթացում  ներգրավված ինստիտուտները և անձիք

	
	ՀՀ Տավուշի մարզպետարան, Բերդի  քաղաքային համայնք:

	6.
	Ակնկալվող արդյունքը

	
	ՀՀ կառավարության որոշման նախագծի ընդունումը կնպաստի թանգարանի և թիվ 1 մանկապարտեզի շենքերի սեփականության իրավունքների պետական գրանցմանը:

	7.
	Այլ տեղեկություններ (եթե այդպիսիք առկա են) - չկան

ՎԵՐԱԲԵՐՅԱԼ

	1.


	«Հայաստանի Հանրապետության կառավարության 2006 թվականի մայիսի 26-ի N 911-Ն որոշման մեջ փոփոխություններ և լրացումներ կատարելու մասին» ՀՀ կառավարության  որոշման նախագծի ընդունումից հետո այլ իրավական ակտերի ընդունման կամ գործող իրավական ակտերում փոփոխություններ կատարելու մասին:


	
	«Հայաստանի Հանրապետության կառավարության 2006 թվականի մայիսի 26-ի N 911-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը նոր իրավական ակտեր ընդունելու կամ գործող իրավական ակտերում փոփոխություններ կատարելու անհրաժեշտություն չի առաջացնում:


	2
	Տեղեկանք հասարակության մասնակցության  մասին:


	
	«Հայաստանի Հանրապետության կառավարության 2006 թվականի մայիսի 26-ի N 911-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը քննարկվել է համայնքի ավագանու ընդլայնված նիստում:


	3.
	Տեղեկանք ծախսերի և եկամուտների մասին


	
	«Հայաստանի Հանրապետության կառավարության 2006 թվականի մայիսի 26-ի N 911-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը պետական բյուջեում ծախսերի և եկամուտների ավելացում կամ նվազեցում չի առաջացնում:





